
Mga payo para sa ligtas 
na paglipat ng pera
• Gumamit ng mga lisensiyadong tagapaghatid, 

mga pang-komersiyal o pang-industriyal na 
bangko, mga unyong pang-kredito, mga 
asosasyon ng mga naimpok o mga kompanyang 
nagpapautang (trust companies) na gumagawa 
ng paghahatid ng pera sa ibang bansa. Kung 
may anumang mga problema tungkol sa 
paggawa ng transaksiyon, ang mga konsumidor 
ay may madudulugan kung sila ay nakikipag-
ugnayan sa isang lisensiyadong negosyo.

• Maghanap sa paligid. Ang mga kabayaran at 
mga antas ng pagpalit ng salapi na sinisingil 
ng mga indibidwal na tagapaghatid ng pera 
ay lubusang magkakaiba at maaapektuhan ang 
kabuuan ng salapi na ipinadala sa benepisyaryo.

Ang mga iba pang mga bagay na dapat 
mong malaman:

• Ang Mga Tagapaghatid ng Pera sa Ibang Bansa 
ay dapat lisensiyado.

• Ang mga korporasyon lamang ang maaaring 
mag-aplay ng lisensiya ng tagapaghatid.

• May kapital at bonong kinakailangan.

• Para sa karagdagang impormasyon sa 
pag-aaplay ng isang lisensiya upang 
makapagpaandar ng isang negosyong 
tagapaghatid, mangyaring kontakin ang DFI sa 
adres na nasa kaliwa.

• Ang mga negosyong naghahatid ng pera sa 
loob ng Estados Unidos ay hindi lisensiyado 
ng DFI.

Estado ng California

DEPARTAMENTO NG MGA 

Pampinasiyal na Institusyon

Pagpapadala ng Pera sa 
Mga Bansang Banyaga

Impormasyon ng Konsumidor

• Mga Payo para sa Ligtas na 
Paglipat ng Pera 

•  Impormasyon ng Mga Lisensiyado ng 
Estado na Tagapaghatid ng Pera

•  Mga Karaniwang Tinatanong

•  Paano Magharap ng Isang Reklamo

Bisitahin ang Aming Web Site: www.dfi .ca.gov



Pagpapadala ng pera sa ibang bansa
Impormasyon ng Mga Lisensiyado ng Estado na 
Tagapaghatid ng Pera

Ang mga konsumidor na nagpapadala ng pera sa mga bansang banyaga ay 
karaniwang gumagamit ng mga lisensiyado ng estado na tagapaghatid ng pera sa 
ibang bansa. Ang mga lisensiyadong tagapaghatid na ito ay gumagamit ng ibat-
ibang paraan para makapagpadala ng pera sa isang partikular na destinasyon sa 
isang bansang banyaga.

Ang mga konsumidor ay maaari ring magpadala ng pera sa mga bansang banyaga 
sa pamamagitan ng mga lisensiyadong pampederal o pang-estadong komersiyal o 
industriyal na bangko, mga unyong pang-kredito, mga asosasyon ng mga naimpok 
o mga kompanyang nagpapautang.

Ang mga lisensiyadong tagapaghatid ay maaaring magkaroon ng mga ahenteng 
tumatanggap ng pera mula sa mga konsumidor upang ipadala sa ibang bansa. 
Kahit ginagamit ng konsumidor ang lisensiyado mismo o ang ahente nito, ang 
lisensiyado o ahente ay dapat magbigay sa konsunmidor ng resibo.

Ang resibo ay dapat nagpapakita ng:

• Pangalan ng tagapaghatid

• Halaga ng ibinayad

• Kabayaran na siningil

• Antas ng kapalit (maliban kung ang halaga ay dapat sa $ ng Estados Unidos o 
kung babayaran sa hindi ispesipikong bansa) at ang halagang dapat bayaran sa 
pananalaping banyaga, at

• Isang pahayag para sa Karapatan ng Pagsasauli: 

Karapatan ng Pagsasauli 

“Ikaw bilang kustomer, ay may karapatan ng pagsasauli ng pera na dapat ihatid bilang resulta 
ng kasunduang ito kung si (pangalan ng lisensiyado o ang ahente nito) ay hindi ipadadala 
ang perang natanggap mula sa iyo sa loob ng 10 araw mula sa petsa ng pagkatanggap nito, 
o hindi nagbigay ng mga instruksiyon na naglalaan ng katumbas na halaga ng pera sa taong 
iyong pinangalanan sa loob ng 10 araw mula sa petsa ng pagkatanggap ng mga pondo 
mula sa iyo maliban kung may ibang instruksiyon na galing sa iyo.

Kapag ang iyong instruksiyon na kung kailan ibibigay o ihahatid ang pera ay hindi 
natugunan at ang pera ay hindi pa ibinigay o inihatid ikaw ay may karapatan ng pagsasauli 
ng iyong pera.

Kung gusto mo ang pagsasauli dapat mong ipakoreo o ipadala ang iyong nakasulat na 
hiling sa (adres ng pagpapakoreo ng tagapaghatid). Kung hindi mo matanggap ang 
iyong pagsasauli, ikaw ay maaaring may karapatan para matanggap uli ang iyong pera na 
may dagdag na multa na hanggang $1,000 at mga kabayaran sa abogado alinsunod sa 
Seksiyon 1810.5 ng Kodang Pampinansiyal ng California.” 

Mga Karaniwang Tinatanong

Tanong: Ano ang ginagawa ng isang tagapaghatid ng pera sa California?

Sagot: Sa California, tinatanggap ng isang tagapaghatid ng pera ang pera ng 
kustomer at babayaran ang isang benepisyaryo, kagaya ng isang miyembro ng 
pamilya, sa ibang bansa.

T:  Saan ako makahahanap ng listahan ng lisensiyado ng estado na mga 
tagapaghatid ng pera na ang negosyo ay base sa California?

S:  Bisitahin ang Web site ng Departamento sa www.dfi .ca.gov o tawagan ang 
Consumer Information Desk ng Departamento, libreng telepono 
1-800-622-0620, upang malaman kung ang isang tagapaghatid ay lisensiyado 
ng Departamento ng Mga Pampinansiyal na Institusyon.

T:  Paano ako maghaharap ng isang reklamo laban sa isang lisensiyado ng 
estado na  tagapaghatid ng pera?

S:  Ang Consumer Information Desk ng Departamento ay tumutugon sa mga 
reklamo na may kinalaman sa mga lisensiyado ng estado na tagapaghatid ng 
pera. Para sa impormasyon, tumawag sa libreng teleponong 1-800-622-0620. 
Ang mga pormas ng reklamo ay maaaring makukuha online sa www.dfi .ca.gov. 
O maaari kang magsumite ng isang nakasulat na reklamo sa adres sa ibaba. 
Paunawa: Ang mga nakasulat na reklamo ay dapat naglalaman ng maikli ngunit 
tumpak na paliwanag ng problema at sabihin sa Departamento ang iyong 
nais na resulta. Anumang dokumentasyon upang suportahan ang reklamo 
ay makatutulong sa aming opisina na ayusin nang mas mabilis ang reklamo. 
Huwag magpadala ng orihinal na dokumento; mangyaring mga kopya lamang.

T:  Paano ko aalertuhan ang estado sa isang walang lisensiyang tagapaghatid 
ng pera sa ibang bansa?

S:  Ang mga pormas ng reklamo tungkol sa mga walang lisensiyang tagapaghatid 
ng pera sa ibang bansa ay makukuha online sa www.dfi .ca.gov o maaari kang 
tumawag sa 1-800-622-0620. Magsumite ng kopya ng mga sumusunod na 
dokumento na kasama ang pormas: mga resibo, mga anunsiyo, mga litrato ng 
opisina at polyeto ng tagapaghatid ng pera sa ibang bansa na nagpapakita na 
ginagawa ng tao o opisina ang negosyong paghahatid ng pera sa ibang bansa.

Ipakoreo ang mga Sulat o Pormas ng Reklamo sa:
Department of Financial Institutions
Attn: Money Transmitters Division

111 Pine Street, Suite 1100
San Francisco, CA 94111-5613


